
Numri i lëndës: 2019:236759 

Datë: 22.12.2023 

Numri i dokumentit:     05109260 

  

Cp.nr.285/21 

 

GJYKATA THEMELORE GJAKOVË - Departamenti i Përgjithshëm, gjyqtarja Mirjeta Shala 

me bashkëpunëtoren profesionale Kaltrina Halilaj, duke vendosur në lëndën përmbarimore të 

kreditores së përmbarimit S.D., nga Gjakova, të cilën sipas autorizimit e përfaqëson Teki Bokshi, 

avokat në Gjakovë, kundër debitores Komuna e Gjakovës – Drejtoria Komunale e Arsimit, për 

përmbarimin e dokumentit të ekzekutueshëm – aktgjykimit të Gjykatës Themelore në Gjakovë 

C.nr.811/19 të datës 08.01.2021, duke vendosur për debitimin e mjeteve përmes xhirollogarisë 

bankare, me vlerë të kredisë 778.43 euro, jashtë seancës, me 22 dhjetor 2023, mori këtë:  

 

A K T V E N D I M 

 

I. URDHËROHET Ministria e Financave, Punës dhe Transfereve e Republikës së Kosovës – 

Departamenti i Thesarit në Prishtinë, të bëjë ndalesën e mjeteve monetare nga llogaria rrjedhëse 

e debitores Komuna e Gjakovës - Drejtoria Komunale e Arsimit, në emër të detyrimit të 

përcaktuar me aktvendimin e kësaj gjykate Cp.nr.285/21 të datës 03.06.2021, për lejimin e 

përmbarimit të dokumentit të ekzekutueshëm – aktgjykimit S.D., nga Gjakova në shumën e 

përgjithshme prej 778.43.-€ (shtatëqind e shtatëdhjetë e tetë euro e dyzet e tre cent) dhe atë : 

 

a) Në emër të kamatës ligjore prej 8% në borxhin kryesor prej 2,156.16.-€, e llogaritur sipas 

ekspertizës së datës 15.11.2023 (prej datës 08.01.2021 deri me datë 15.11.2023) në 

shumën prej 492.43.-€; 

b) Në emër të shpenzimeve përmbarimore shumën prej 286.00.-€. 

 

Shumat e lartcekura duhet të bartën në llogarinë e të autorizuarit të kreditores së përmbarimit, 

Teki Bokshi, avokat në Gjakovë, me numër të xhirollogarisë ... në Bankën TEB sh.a., në afat 

prej 7 ditësh nga dita e pranimit të këtij aktvendimi. 

 

A r s y e t i m 

Kreditorja e përmbarimit S.D. nga Gjakova, të cilën sipas autorizimit e përfaqëson Teki Bokshi, 

avokat në Gjakovë, ka paraqitur propozimin për përmbarim në bazë të dokumentit ekzekutiv 

aktgjykimit C.nr.811/19 të datës 08.01.2021 i marrë nga Gjykata Themelore në Gjakovë, i 

ekzekutueshëm nga 01.06.2021 kundër debitores Komuna e Gjakovës – Drejtoria Komunale e 

Arsimit, duke i propozuar kësaj gjykate që të lejojë përmbarimin për shkak të kompensimit të 

pagave përcjellëse për pension dhe shpërblim jubilar, me vlerë të kredisë 2,342.16 euro të 

debitores ndaj këtu kreditorit, si dhe të llogaritet kamata prej 8% në shumën e borxhit kryesor 

prej 2,156.16 euro. 

  

Gjykata duke vepruar sipas propozimit të kreditores së përmbarimit, me aktvendimin 

Cp.nr.285/21 të datës 03.06.2021 ka lejuar përmbarimin ndaj debitores Komuna e Gjakovës – 

Drejtoria Komunale e Arsimit.  

 

Pasi aktvendimi i lartë cekur e ka marrë formën e prerë, gjykata ka nxjerrë urdhër për ekzekutim, 

me të cilin e ka urdhëruar Ministrinë e Financave, Punës dhe Transfereve – Thesarin e Kosovës, 

që nga llogaria e debitores Komuna e Gjakovës – Drejtoria Komunale e Arsimit, të bëjë bartjen 

e mjeteve sikurse në urdhrin për ekzekutim CP.nr.285/21 i datës 05.10.2021, avokatit Teki 

Bokshi dhe atë në emër të borxhit kryesor shumën prej 2,156.16.-€ me kamatën ligjore prej 8%. 

 

I autorizuari i paditëses me parashtresën e datës 10.01.2022 dhe 11.01.2022, ka njoftuar gjykatën 

se në urdhrin përmbarimor Cp.nr.285/21 të datës 05.10.2021 nuk është vendosur lidhur me 

lejimin e përmbarimit për shpenzime për procedurën përmbarimore, e po ashtu Ministria e 

Financave, Punës dhe Transfereve - Departamenti i Thesarit në Prishtinë, nuk ka përmbushur në 

tërësi detyrimet e përcaktuara gjyqësore, përkatësisht kamatën në borxhin kryesor prej 8% në vit 

e cila rrjedhë prej datës 08.01.2021 deri në përmbushjen definitive.  

 

Gjykata me aktvendimin e datës 28.09.2023 ka caktuar si eksperte financiare V.S., për hartimin 

e ekspertizës financiare për llogaritjen e kamatës 8% mbi borxhin kryesor në shumën prej 

2,156.16 euro nga data 08.01.2021 e deri në datën e përpilimit të ekspertizës. Ekspertja financiare 

ka dorëzuar në gjykatë ekspertizën e datës 15.11.2023, ashtu që pas llogaritjes së sipërcituar, ka 

konstatuar se vlera e kamatës ligjore prej 8% është në shumën prej 492.43 euro për periudhën 

kohore prej datës 08.01.2021 deri me datë 15.11.2023. 

 

Andaj, në rastin konkret, meqenëse debitorja nuk e ka realizuar detyrimin që rrjedh nga vendimi 

përmbarues i Gjykatës C.nr.811/19 të datës 08.01.2021, i ekzekutueshëm nga data 01.06.2021, 

atëherë gjykata gjen se duhet të bëhet debitimi i mjeteve monetare siç është përcaktuar në 

dispozitiv të këtij aktvendimi, ashtu që urdhëroi Ministrinë e Financave, Punës dhe Transfereve 

të Republikës së Kosovës – Departamentin e Thesarit në Prishtinë, që nga llogaria rrjedhëse e 

debitores të bëjë ndalesën e mjeteve monetare të theksuara si më sipër.  

 

Vendimin mbi shpenzimet procedurale si në pikën I nënpikën b) të dispozitivit të këtij 

aktvendimi, gjykata e morri duke u bazuar në nenin 13 par.4 të Ligjit për Procedurën 

Përmbarimore, me ç’rast kreditores iu pranua shuma e shpenzimeve në vlerë prej 286.00.-€. 

Lartësia e shpenzimeve të aprovuara i referohet shpenzimeve për pagesën e taksës gjyqësore në 

vlerë prej 30.00.-€ (e paraparë sipas Udhëzimit Administrativ Nr.01/2017 për Unifikimin e 

Taksave Gjyqësore), shpenzimeve për përpilimin e propozimit për përmbarim në shumën prej 

156.00.-€, (e paraparë sipas tarifës së Odës së Avokatëve të Kosovës Nr. Tarifor 6 dhe 7), si dhe 

në emër të shpenzimeve për përpilimin e ekspertizës financiare shumën prej 100.00.-€. 

 

Nga të lartcekurat, gjykata vendosi duke u bazuar në nenet 3, 5, 6 par.2, 22 par.1 nënpar.1.1, 109 

par.3, 113 dhe 152 të LPP-së, vendosi si në dispozitiv të këtij aktvendimi.  

 

GJYKATA THEMELORE NË GJAKOVË 

Departamenti i Përgjithshëm 

Cp.nr.285/21 me datë 22 dhjetor 2023 

 

                           GJ Y Q T A R J A 

         Mirjeta Shala                                                 

 

 

KËSHILLA JURIDIKE: Kundër këtij aktvendimi nuk është e lejuar ankesa. 

 

 

                                                                                                                              

Bashkangjitur keni: 

 

 Aktvendimin Cp.nr.285/21 të datës 03.06.2021; 

 Aktgjykimin C.nr.811/19 të datës 08.01.2021, i plotfuqishëm me datë 12.05.2021, i 

ekzekutueshëm nga data 01.06.2021; 

 Parashtresat e datës 10.01.2021 dhe 11.01.2022 

 Ekspertizën e datës 15.11.2023. 

 

 

 

 

 

 

 

 

 

 

 


